
Сурет 7. Презентацияны көру. 

 
Prezi бағдарламасы студенттерге веб сервистің көмегімен сызықтық емес 

құрылыммен мультимедиялық интерактивті презентацияларды құруды 
үйретеді. Оларды кəсіптік ақпараттық мəдениетке, кəсіби сауаттылыққа 
тəрбиелей отырып, болашақ мамандығына байланысты кəсіби бағыт береді. 

Prezi бағдарламасында жұмыс жасау коммуникативтік дербес компьютерді 
еркін қолдануды, Интернет желісін дұрыс пайдалануды қалыптастырады. 

 
Қолданылған əдебиеттер: 

1. http ://www.slideshare.net/Aybek82/prezicom-54575855/Prezi.com 
бағдарламасымен презентация жасау. 

2. https://www.youtube.com/watch?v=XZdiaxfSnHo/Prezi бағдарламасында 
презентация құру. 

3. http://lifevinet.ru/grafika/prezi-online.html/Как создать презентацию 
онлайн сервисом Prezi. 

БІЛІМ БЕРУ ЖҮЙЕСІНДЕ БЕЙНЕ ҚҰРЫЛҒЫЛАР АРҚЫЛЫ 
АҚПАРАТТЫҚ ТЕХНОЛОГИЯЛАРДЫ ЖҮЗЕГЕ АСЫРУ 

 
Біріккен ұлттар ұйымының шешімімен «ХХІ ғасыр – ақпараттандыру 

ғасыры» деп   аталды.  Қазақстан Республикасы да ғылыми-техникалық 
прогрестің негізгі белгісі – қоғамды ақпараттандыру болатын жаңа кезеңіне 
енді. Қоғамды ақпараттандыру – экономиканың, ғылымның, мəдениеттің 
дамуының негізгі шарттарының бірі. Осы мəселені шешудегі басты рөл 
мектепке жүктеледі. 

Адамзаттың қолы жеткен ең үлкен табыстарының бірі – осы ақпарат. Бірақ 
оны шектен тыс ашық қолдана берсе, жастар санасын улайтын да нəрсеге 
айналып кетуі мүмкін. 

«Қазіргі заманда жастарға ақпараттық технологиямен байланысты əлемдік 
стандартқа сай мүдделі жаңа білім беру өте қажет» деп, Елбасы атап 
көрсеткендей, жас ұрпаққа білім беру жолында ақпараттық технологияны оқу 
үрдісінде оңтайландыру мен тиімділігін арттырудың маңызы зор. Қазақстан 
Республикасының білім беруді 2020 жылға дейін дамытудың Мемлекеттік 
бағдарламасында оқу үдерісінде ақпараттық-қатынастық технологияларды 
кеңінен пайдалану жалпы білім беруді дамытудың басты бағдарының бірі 
делінген. 

Оқытудың ақпараттық технологиясы – білімді жаңаша беру 
мүмкіндіктерін жасауға, педагогикалық іс-əрекетті өзгертуге, білімді 
қабылдауға, білім сапасын бағалауға, оқу-тəрбие үрдісінде оқушының жеке 
тұлғасын жан-жақты қалыптастыру, ақпараттық технологияның маңызын 
ашу үшін қолданылады. 

Білім беру жүйесінде жаңа  ақпараттық технологияларды пайдаланудың 
басты мақсаты - оқушылардың оқу материалдарын толық меңгеруі үшін оқу 
материалдарының практикалық жағынан тиімді ұсынылуына мүмкіндік беру. 
Бүгінгі таңда мектеп пəндерін компьютер көмегімен оқыту нəтижелігін 
зерттеудегі ғылыми проблемалардың ең басты орын алады. Қазіргі замандағы 
ақпараттық  технологиялар əрбір оқушының білім беру үрдісінде 
шығармашылық  қабілетін дамытуға айқын мүмкіндік береді. Сондай-ақ 
оқушының танымдық іс-əрекеттері күшейіп, өзіндік  жұмыстарды тез орындау 
мүмкіндіктері артады.  Осы мəселені шешудегі басты рөл білім беру 
ордаларына жүктеледі. Оқушыларға қазіргі ақпараттық 
технологияларды  қолданып сабақ өткізудің тиімділігін жəне өзектілігін 
қарастырсақ онда бiрiншiден, ол оқушыларды қазiргi типтегi  программалық 
жабдықтармен, жасанды ақыл-ой жүйесiмен зор көлемдегi соның iшiнде 
тұрақты жəне ауыспалы аудиовизуалдық ақпаратпен жұмыс iстейтiн 
мультимедиа құрылғысының жабдықтарымен жұмыс істейді, екiншiден, 
арнайы құралдармен  қамтамасыз етедi;  үшiншiден, ақпараттық қарым-
қатынастарды телефондық, телевизиялық жəне спутниктiк байланыс 
құрылғылары мен  компьютерлiк   желiлер  деңгейiнде  жетiлдiру  
барысында  телекоммуникациялық  құрылғылар   пайдаланылады. Дыбыстық,   
графикалық,   бейне,  мультимедиа,  гипер-текстік элементтермен  қашықтан 
компьютерлік оқытудың мүмкіндігі пайда болу үстінде [1, 77 бет].  

Оқытудың ақпараттық технологиясы – бұл ақпаратпен жұмыс жасау үшін 
арнайы тəсілдер, педагогикалық технологиялар, бағдарламалық жəне 
техникалық құралдар (кино, аудио жəне видеоқұралдар, компьютерлер, 
телекоммуникациялық желілер). 

Бағдарламалық-теникалық кешеннің құрамына кіретін интерактивті 
тақтаны оқытушыға сабақты қызықты жəне динамикалық түрде 

мультимедиалық құралдар көмегімен оқушылардың қызығушылықтарын 
тудыратындай оқуға мүмкіндік беретін визуалды қор деп те атауға болады. 

Сабақты түсіндіру барысында мұғалім тақта алдында тұрып, бір мезетте 
мəтіндік, аудио, бейне құжаттарды DVD, CD-ROM жəне Интернет ресурстарын 
қолдана алады. Бұл кезде мұғалім қосымшаны іске қосу, Web-түйін мазмұнын 
қарастыру, ақпарат сақтау, белгі жасау тышқанды ауыстыратын арнайы қалам 
арқылы жазулар жазу жəне т.б. əрекеттерді жеңіл орындай алады [1]. 

Интерактивті құралдарды сабаққа пайдаланғанда дидактикалық бірнеше 
мəселелерді шешуге көмектеседі: 

� Пəн бойынша базалық білімді меңгерту; 
� Алған білімді жүйелеу; 
� Өзін – өзі бақылау дағдыларын қалыптастыру; 
� Жалпы оқуға деген ынтасын арттыру; 
 Оқушыларға оқу материалдарымен өздігінен жұмыс істегенде əдістемелік 

көмек беру. Бұл технологияны оқу материалын хабарлау жəне оқушылардың 
ақпаратты меңгеруін ұйымдастыру арқылы, көзбен көру жадын іске қосқанда 
арта түсетін қабылдау мүмкіндіктерімен қамтамасыз ететін əдіс деп қарауға 
болады. 

  Оқушылардың көпшілігі естігенінің 5% жəне көргенінің 20% есте 
сақтайтыны белгілі. Аудио жəне видео ақпаратты бір мезгілде қолдану есте 
сақтауды 40-50% дейін арттырады [2, 92 бет]. 

Қазіргі заман мұғалімнен тек өз пəнінің терең білгірі болуы емес, тарихи 
танымдық, педагогикалық – психологиялық сауаттылық, саяси экономикалық 
білімділік жəне ақпараттық сауаттылық талап етілуде. Ол заман ағымына 
сəйкес білім беруде жаңалыққа жаны құмар, шығармашылықпен жұмыс істеп, 
оқу мен тəрбие ісіне еніп, оқытудың жаңа технологиясын шебер меңгерген жан 
болғанда ғана білігі мен білімі жоғары жетекші тұлға ретінде ұлағатты 
саналады. 

Жаңа технологияның бізге ұсынып отырған тағы бір жетістігі бұл əрине 
мультимедиалық оқулығымыз - электрондық оқулық. Білім берудің кез келген 
саласында танымдық белсенділікті арттырып, ойлау жүйесін қалыптастыруға 
шығармашылықпен жұмыс істеуге жағдай жасайтын – электрондық оқулық. 
Электрондық оқулықты пайдалану мұғалімнің  ғылыми-əдістемелік 
потенциалын дамытып, оның сабақ үстіндегі еңбегін жеңілдетеді. Оқытудың əр 
сатысында компьютерлік тесттер арқылы оқушыны жекелей бақылауды, 
графикалық бейнелеу, мəтіндері түрінде, мультимедиалық, бейне жəне дыбыс 
бөлімдерінің бағдарламасы бойынша алатын жаңалықтарды іске асыруға көп 
көмегін тигізеді. Электрондық оқулықтарды қарапайым оқулықтарға қарағанда 
пайдалану ыңғайлы жəне оларда  өзін-өзі тексеру жүйесі бар.Осы электрондық 
оқулықтың артықшылығы болып табылады. Мұғалім үшін электрондық оқулық 
бұл күнбе-күн дамытылып тұратын ашық түрдегі əдістемелік жүйе, оны əрбір 
оқытушы өз педагогикалық тəжірибесіндегі материалдармен толықтыра 
отырып, ары қарай жетілдіре алады. Мазмұны қиындау бір үлкен тақырыптың 
бөліктерін өткенде қосымша бейнехабар жəне клиптер қажетті элемент болып 

табылады. Бейнеклиптер уақыт масштабын өзгертуге жəне көріністерді тез 
жəне жай түрде көрсетуге пайдалы. Электрондық оқулық таңдап алынған 
хабарды көшіруге мүмкіншілік туғызады. Электрондық оқулық арқылы түрлі 
суреттер, видеокөріністер, дыбыс жəне музыка тыңдатып көрсетуге болады. 
Бұл əрине, мұғалімнің тақтаға жазып түсіндіргенінен əлдеқайда тиімді, əрі 
əсерлі. Меңгерілуі қиын сабақтарды компьютердің көмегімен оқушыларға 
ұғындырса, жаңа тақырыпқа деген баланың құштарлығы оянады [3, 121 бет]. 

Компьютерлер мен интерактивті тақта оқушылардың тілдік құзіреттілігін, 
шығармашылық потенциалын дамыту құралы ретінде пайдалану 
интеллектуалдық, эстететикалық жəне ақпараттық сауаттылығын арттыруға 
көмектеседі, ал көрнекі құрал ретінде пайдалану оқу-танымдық үрдіс 
тиімділігін арттырады.    

ЭЛЕКТРОНДЫ ЖҰМЫС ДƏПТЕРІ МОДУЛЬДІК ОҚЫТУДЫҢ 
ЭЛЕМЕНТІ РЕТІНДЕ  

 
Жалпы білім берудің мақсаты – терең білімнің, кəсіби дағдылардың 

негізінде еркін бағдарлай білуге, өзін - өзі дамытуға адамгершілік тұрғысынан 
жауапты шешімдерді қабылдауға қабілетті жеке тұлғаны қалыптастыруға 
негізделген, яғни ақпаратты технологияны терең меңгерген, жылдам өзгеріп 
жататын бүгінгі заманға лайықты, жаңашыл тұлғаны қалыптастыру. Бəсекеге 
қабілетті болу тікелей білімге байланысты. Бұл проблемаларды шешуде жаңа 
технологиялардың атқаратын орны бӛлек. Болашақта өркениетті елдердің 
жоғары технологиясын меңгерту, дүниежүзілік білім кеңістігіне шығу - бүгінгі 
күннің мақсаты. Солардың бірі білім беруді интерактивтік дидактикалық оқу 
құралдарын жасау жəне қолдану. 

Жаңа буын электронды оқыту ресурстары оқыту құралдырының кеңінен 
құрастырылып жасалған түрлеріне ие.  


